
కరుడు మీరఁగ మంగళార్తులు పెట్టి1515

పరఁగ నెత్తిన వెండిపళ్లెర మనఁగ

కలితమౌ పదియారుకళలఁ జెన్నొంది

తొలిదిక్కు ననుదోచె తుహినకరుండు

అలరుచు చందురుం డనుమాంత్రికుండు

మలయుచు దిశ లన్ని మంత్రించి కట్టి
1520

తగ నంధకారభూతంబుల దరిమి

పొగడొందఁ జల్లు విభూతి యనంగ

పొసఁగ నభోలక్ష్మి భూకాంతమీఁద 

గసటుదీరగ నించు కర్పూర మనఁగ

మునుల నెల్లను దేవమునులఁ గావించి
1525

వనధు లెల్లను క్షీరవారిధుల్ జేసి

భూజాతములఁ గల్పభూజము ల్సేసి

రాజవర్యుల బలరాములఁ జేసి

నదుల నెల్లను దేవనదులు గావించి

వదలక సతులవాగ్వనితలఁ జేసి
1530

యలరుపక్షుల రాజహంసలఁ జేసి

కలమృగంబులను సింగములఁ గావించి

